
N - 

ՏԵՍՉՈՒԹՅՈՒՆՆԵՐՈՒՄ ԿԱՌԱՎԱՐՄԱՆ ԽՈՐՀՈՒՐԴՆԵՐ ՍՏԵՂԾԵԼՈՒ ՄԱՍԻՆ
Ղեկավարվելով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասով, Հայաստանի Հանրապետությունում իրականացվող տեսչական բարեփոխումների արդյունավետությունն ապահովելու նպատակով, հաշվի առնելով Տեսչական բարեփոխումների համակարգման խորհրդի 9-րդ նիստի առաջարկությունները`

Հայաստանի Հանրապետության կառավարությունը որոշում է`


1. Հայաստանի Հանրապետությունում ստուգում իրականացնող պետական մարմինների տեսչություններում ստեղծել  Տեսչության կառավարման խորհուրդներ:


2. Հաստատել Ստուգում իրականացնող պետական մարմնի տեսչության կառավարման խորհրդի (այսուհետ` Խորհուրդ) կանոնադրության օրինակելի ձևը` համաձայն հավելվածի:

3. Սահամանել, որ 
1) յուրաքանչյուր Խորհրդի անհատական կազմը հաստատում է Հայաստանի Հանրապետության վարչապետը.

2) Խորհրդի կազմում առնվազն ընդգրկվում են նախարարներ (ներառյալ տվյալ ոլորտների քաղաքականությունը մշակող Հայաստանի Հանրապետության կառավարության լիազորած պետական մարմինների ղեկավարները), Հայաստանի Հանրապետության էկոնոմիկայի նախարարի տեղակալը կամ նախարարության այլ ներկայացուցիչը, Հայաստանի Հանրապետության արդարադատության նախարարի տեղակալը կամ նախարարության այլ ներկայացուցիչը և համապատասխան բնագավառի հասարակական կազմակերպությունների առնվազն երկու ներակայացուցիչ: 

3) ՀՀ ԳՆ սննդամթերքի անվտանգության պետական ծառայությունում ձևավորվում է մեկ խորհուրդ (ՀՀ ԳՆ սննդամթերքի անվտանգության պետական ծառայության կառավարման խորհուրդ)՝ սույն որոշմամբ հաստատված հավելվածով սահմանված կարգով ծառայության կազմում ընդգրկված բոլոր տեսչությունների կառավարման նպատակով:  


4. Հայաստանի Հանրապետության պետական կառավարման մարմինների ղեկավարներին` սույն որոշման ընդունման պահից երկամսյա ժամկետում. 

1) Հայաստանի Հանրապետության կառավարության հաստատմանը ներկայացնել իրենց կառուցվածքում գործող տեսչության կառավարման խորհրդի կանոնադրությունը կամ իրենց կառուցվածքում գործող տեսչության կանոնադրության մեջ համապատասխան լրացումներ կատարելու մասին Հայաստանի Հանրապետության կառավարության որոշման նախագիծը` ներառելով սույն որոշման հավելվածով հաստատվող կանոնադրության օրինակելի ձևի բոլոր դրույթները. 

2) Հայաստանի Հանրապետության Վարչապետի հաստատմանը ներկայացնել իրենց կառուցվածքում գործող տեսչության կառավարման խորհրդի անհատական կազմը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ                      

Հավելված

ՀՀ կառավարության ---- որոշման

Օրինակելի ձև

ԿԱՆՈՆԱԴՐՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ _________ ՆԱԽԱՐԱՐՈՒԹՅԱՆ ________ՏԵՍՉՈՒԹՅԱՆ ԿԱՌԱՎԱՐՄԱՆ ԽՈՐՀՐԴԻ 

1. Հայաստանի Հանրապետության ---------- նախարարության -------------տեսչության կառավարման խորհուրդը (այսուհետ` Խորհուրդ) տեսչության կառավարման նպատակով ստեղծվող կոլեգիալ մարմին է:

2. Խորհուրդը ստեղծվում և նրա գործունեությունը դադարում է Հայաստանի Հանրապետության կառավարության որոշմամբ: 

3. Խորհրդի լիազորությունները սահմանվում են oրենքներով, Հայաստանի Հանրապետության Նախագահի հրամանագրերով, կարգադրություններով, Հայաստանի Հանրապետության կառավարության որոշումներով, սույն կանոնադրությամբ: 

4. Խորհուրդն իր գործունեությունն իրականացնում է Հայաստանի Հանրապետության oրենսդրությանը և այլ իրավական ակտերին համապատասխան:

5. Խորհուրդը կազմված է -----Նախարարից (Խորհրդի նախագահ), -----Նախարարից, Հայաստանի Հանրապետության էկոնոմիկայի նախարարի տեղակալից կամ նախարարության այլ ներկայացուցչից, Հայաստանի Հանրապետության արդարադատության նախարարի տեղակալից կամ նախարարության այլ ներկայացուցչից և ---- բնագավառի հասարակական կազմակերպությունների կամ այլ գործարար միավորումների (առնվազն երկու) ներակայացուցիչներից: 

Սույն կետով նախատեսված բնագավառի հասարակական կազմակերպությունների կամ այլ գործարար միավորումների ներկայացուցիչներին Խորհրդում ընդգրկելու նպատակով նախարարությունը ԶԼՄ-ներով և ինտերնետային կայքում հրապարակում է հայտարարություն: Խորհրդում ընդգրկվելու մասին բնագավառի հասարակական կազմակերպությունների կամ այլ գործարար միավորումների դիմումը ներկայացվում է հայտարարությունը հրապարակվելուց հետո երկու շաբաթյա ժամկետում: Խորհրդում ընդգրկվում են դիմումը առաջինը ներկայացնողները ըստ հերթականության: 

6. Խորհրդին կից գործում է բողոքարկման հանձնաժողովը (այսուհետ` Բողոքարկման հանձնաժողով), որը ստեղծվում է տեսչության և նրա աշխատակիցների գործողությունների կամ անգործության (այդ թվում` պատասխանատվության միջոց կիրառելու վերաբերյալ վարչական ակտի) դեմ բերված բողոքների քննության և լուծման նպատակով: 

7. Բողոքարկման հանձնաժողովը Խորհրդի կողմից ձևավորվող մարմին է, որը բաղկացած է նախագահից և վեց անդամից, որոնք իրենց աշխատանքը հանձնաժողովում համատեղում են իրենց զբաղեցրած պաշտոնների հետ: Բողոքարկման հանձնաժողովի որոշումներն իրավազոր են, եթե այդ որոշումների կայացմանը մասնակցել է առնվազն 4 հոգի: Հանձնաժողովի անդամները քվեարկում են կողմ կամ դեմ: Որոշումները կայացվում են բաց քվեարկությամբ, պարզ մեծամասնությամբ: Ձայների հավասարության դեպքում հանձնաժողովի նանխագահի ձայնը որոշիչ է:

8. Բողոքարկման հանձնաժողովին դիմում-բողոք ներկայացրած անձը համապատասխան նիստի անցկացման վայրի և ժամանակի մասին նախապես ծանուցվում է: Բողոքարկման հանձնաժողովի նիստին կարող են մասնակցել դիմում-բողոք ներկայացրած անձը և (կամ) վերջինիս լիազորած անձը (մասնագետը): Դիմում-բողոքները տեսչության կողմից քննության են առնվում, և դրանց վերաբերյալ որոշումներ են ընդունվում 30 օրվա ընթացքում: Լրացուցիչ ուսումնասիրություններ պահանջող դեպքերում տեսչության ղեկավարի որոշմամբ նշված ժամկետը կարող է երկարաձգվել 15 օրով, ինչի մասին իրազեկվում է դիմումատուն: Բողոքարկման հանձնաժողովի նիստի ավարտից հետո Բողոքարկման հանձնաժողովը դիմում-բողոքը ներկայացնողին ուղարկում է դիմում-բողոքի վերաբերյալ հանձնաժողովի կայացրած որոշումը:

9. Բողոքարկման հանձնաժողովի աշխատակարգը, Բողոքարկման հանձնաժողովին ներկայացվող դիմում-բողոքի ձևը և դիմում-բողոք ներկայացրած անձին նիստի անցկացման վայրի և ժամանակի մասին ուղարկվող ծանուցագրի ձևը հաստատում է Խորհուրդը:

10. Խորհրդի գործունեության նպատակն է ապահովել տեսչության գործունեության արդյունավետությունը և նպաստել ոլորտի անվտանգության ապահովմանը

11. Խորհրդի լիազորություններն են.

1) տեսչության գործունեության և իրականացվող ստուգումների տարեկան ծրագրերին հավանություն տալը. 

2) ստուգումներին առնչվող ուղեցույցերին հավանություն տալը.
3) տեսչության պետի կողմից ներկայացված տեսչության տարեկան և ընթացիկ հաշվետվությունների հաստատումը. 

4) տեսչության պետի կողմից ներկայացված` կիրառված պատասխանատվության միջոցների վերաբերյալ հաշվետվությունների հաստատումը.
5) յուրաքանչյուր տարի սահմանում է նախատեսված ռազմավարական խնդիրների իրագործմանն ուղղված տեսչական մարմնի գործունեության թիրախներ, որոնք ներառում են` 

1.
տեսչության կողմից վերահսկման ենթակա ոլորտը կարգավորող նորմերին և պահանջներին ամբողջությամբ համապատասխանող տնտեսվարող սուբյեկտների  (այսուհետ՝ ամբողջությամբ համապատասխանող տնտեսվարող սուբյեկտներ) թվի աճ. 

2.
տեսչության կողմից վերահսկման ենթակա ոլորտում հանրության ռիսկերի կրճատում. 

3.
տեսչության կատարողականի և գործունեության մասին հանրության իրազեկվածության բարձրացում:  

6) հաստատում է տեսչության պետի կողմից ներկայացված կատարողականի ցուցանիշների ցանկը, որոնցով նախատեսված  է գնահատելու տեսչության կողմից իր խնդիրների իրագործումը: Խորհուրդը կարող է մերժել ցանկում ներառված ցուցանիշները կամ նպատակահարմար գտնելու դեպքում ավելացնել այլ ցուցանիշներ: Խորհրդի կողմից հաստատված ցանկը պետք է ներառի հետևյալ ցուցանիշները` 

1.
հաշվետու ժամանակաշրջանում պլանավորված և ըստ անհրաժեշտության իրականացված ստուգումների հարաբերակցություն. 

2.
տեսչության կողմից վերահսկման ենթակա ոլորտը կարգավորող նորմերին և պահանջներին համապատասխանող տնտեսվարող սուբյեկտների քանակ . 

3.
ստուգման կամ դրա ավարտից հետո վերացված խախտումների քանակ. 

4.
հայտնաբերված և դատական կարգով լուծված խախտումների քանակ.  

5.
տեսչության կողմից վերահսկման ենթակա տնտեսվարող սուբյեկտներին տրված ուղեցուցերի քանակ: 

Տեսչությունը Խորհրդին ներկայացնում է իր գործունեության վերաբերյալ ընթացիկ եռամսյակային հաշվետվություններ, որոնք Խորհուրդը համադրում է կատարողականի ցուցանիշների և սահմանված տարեկան թիրախների կատարողականի հետ:  Սահմանված ցուցանիշներին կամ թիրախներին չբավարարելու դեպքում  Խորհուրդը կարող է տեսչությանը տալ կատարողականի բարելավմանն ուղղված ցուցումներ: 

Սույն կետի իմաստով` տնտեսվարող սուբյեկտը համարվում է համապատասխանող, եթե համապատասխանում է ստուգաթերթի ռիսկայնության միավորների առնվազն 80%-ին բաժին ընկնող հարցերին:

12. Խորհուրդն իր նիստերը հրավիրում է առնվազն երեք ամիսը մեկ:

13. Խորհուրդը հաշվետու է Հայաստանի Հանրապետության կառավարությանը:

14. Խորհրդի անհատական կազմը հաստատում է Հայաստանի Հանրապետության վարչապետը, իսկ աշխատակարգը՝ Խորհուրդը:    

ՀԻՄՆԱՎՈՐՈՒՄ
« ՏԵՍՉՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԿԱՆՈՆԱԿԱՐԳՄԱՆ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

«Տեսչությունների գործունեության կանոնակակարգման մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է Հայաստանի Հանրապետությունում իրականացվող տեսչական բարեփոխումների իրականացման հերթական փուլի հրամայականով: 

Համաձայն ՀՀ կառավարության 2012 թվականի հունիսի 18-ի թիվ 730-Ա որոշման 3.1.1 կետի տեսչական մարմինների օպտիմալացման ծրագրի շրջանակներում տեսչական մարմինների թիվը նախատեսվում է կրճատել առնվազն կիսով չափ: Նախատեսվում է նաև ներդնել այդ մարմինների նոր` կոլեգիալ կառավարման համակարգ:  

2. Ընթացիկ իրավիճակը և խնդիրները

Ներկայում Հայաստանի Հանրապետությունում ստուգում իրականացնող մարմինները (տեսչությունները) ղեկավարվում են տեսչության պետի կողմից, իսկ որոշումներն ընդունվում են պետի ներկայացմամբ` համապատասխան նախարարի կողմից: Համաձայն Տեսչական բարեփոխումների համակարգման խորհրդի 9-րդ նիստին հնչեցրած առաջարկների, Խորհուրդը հավանության արժանացրեց այն գաղափարը, համաձայն որի տեսչական համակարգի օպտիմալացման առաջին փուլում  յուրաքանչյուր նախարարության կազմում անհրաժեշտ է ձևավորել տեսչության կառավարման խորհուրդներ (Խորհրդի նիստի արձանագրության 7-րդ կետի 1-ին մաս):
3. Տվյալ բնագավառում իրականացվող քաղաքականությունը

Տեսչական բարեփոխումների ծրագրի առաջին փուլով ստուգում իրականացնող մարմինները պետք է անցում կատարեն ստուգումների ռիսկի վրա հիմնված համակարգին` իրենց ռեսուրսները նպատակաուղղելով առավել ռիսկային օբյեկտների ստուգմանը: Տեսչական բարեփոխումների հաջորդ փուլը տեսչական համակարգի օպտիմալացման ծրագիրն է, որը նպատակաուղղված է Հայաստանում տեսչական համակարգի և իրականացվող ստուգումների օպտիմիլացմանը` տեսչական համակարգի ինստիտուցիոնալ բարեփոխումների շրջանակներում: Ծրագրի նպատակն է բարձրացնել ստուգում իրականացնող բոլոր մարմինների աշխատանքների արդյունավետությունը, ինչը կբարելավի հանրությանը մատուցվող ծառայությունների որակը և կապահովի պետական ռեսուրսների արդյունավետ օգտագործում:

4. Կարգավորման նպատակը և բնույթը

Կարգավորման հիմնական նպատակն է ստուգում իրականացնող մարմիններում կառավարման նոր մոտեցումների ներդրումն ու տեսչական մարմինների գործունեության արդյունավետ կանոնակարգումը, ինչը կապահովի տեսչական մարմինների գործունեության արդյունավետության բարձրացում:

5. Նախագծի մշակման գործընթացում ներգրավված ինստիտուտները և անձիք

Հայաստանի Հանրապետության էկոնոմիկայի նախարարություն և Վերակառուցման և զարգացման բանկի գործարարության աջակցման գրասենյակ:

6. Ակնկալվող արդյունքը

· Ստուգում իրականացնող մարմինների կառավարումը կառավարման խորհրդի միջոցով,

· Ստուգում իրականացնող մարմիններում գործունեության նոր մոտեցումների ապահովում:,

· Կոռուպցիայի դեմ պայքարի նոր ուժեղ համակարգի զարգացում:

7. Այլ տեղեկություններ (եթե այդպիսիք առկա են)
-

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

« ՏԵՍՉՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԿԱՆՈՆԱԿԱՐԳՄԱՆ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                     ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ

« ՏԵՍՉՈՒԹՅՈՒՆՆԵՐԻ ԳՈՐԾՈՒՆԵՈՒԹՅԱՆ ԿԱՆՈՆԱԿԱՐԳՄԱՆ ՄԱՍԻՆ

 » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը

-

3. Այլ տեղեկություններ (եթե այդպիսիք առկա են)
-

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ
«Հայաստանի Հանրապետության կառավարության Տեսչությունների գործունեության կանոնակարգման մասին» որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀառողջապահության նախարարություն


	Որոշման նախագծի 6-րդ կետում  պարզ չէ թե նախատեսված հանձնաժողովներ ինչպես են ստեղծվելու, ովքեր են համալրելու դրանք, գործողության ինչ ժամկետներում են գործելու և այլն,
	Ընդունվել է
	Նախագծում կատարվել են համապատասխան լրացումներ

	
	
	որոշման հավելվածի ` կանոնադրության 8-րդ կետի 1) ենթակետը հակասում է «ՀՀ-ում ստուգումների կազմակերպման և անցկացման մասին» ՀՀ օրենքի 2.1 հոդվածի 6-րդ կետին, որի համաձայն ստուգումների տարեկան ծրագիրը  հաստատում են ստուգում իրականացնող պետական մարմինները,
	Ընդունվել է
	Կատարվել է համապատասխան փոփոխություն

	
	
	որոշման հավելվածի ` կանոնադրության 8-րդ  կետի 3) ենթակետում անհասկանալի է  թե տեսչության պետի կողմից ընդունվող ինչ ակտերին է հավանություն տալու խորհուրդը: Եթե խոսքը վերաբերվում է տեսչությունների  կողմից վարչական պատասխանատվության միջոցների կիրառման ակտերին, ապա հավանություն տալը հակասում է  «Վարչական իրավախախտումների վերաբերյալ» ՀՀ օրենսգրքին, որով այդ միջոցների սահմանման կարգը հստակ սահմանված է, ինչպես նաև «Իրավական ակտերի մասին» ՀՀ օրենքի պահանջներին, հաշվի առնելով, որ տեսչության պետի ընդունած իրավական ակտերին հավանություն տալու պահանջ կամ ընթացակարգ սահմանված չէ
	Ընդունվել է:
	Կետը հանվել է:

	
	
	որոշման հավելվածի` կանոնադրության 8-րդ  կետի 4) ենթակետում անհրաժեշտ է հստակեցնել ինչ հսկողական գործառույթների մասին է խոսքը` տեսչության կողմից իրականացվող թե այլ իրավասու մարմինների կողմից տեսչությունում իրականացված, քանի որ առաջին դեպքում նման գործառույթի վերապահումը խորհրդին հակասում է «ՀՀ-ում ստուգումների կազմակերպման և անցկացման մասին» ՀՀ օրենքի 6-րդ հոդվածի 1-ին կետի վերջին պարբերությանը,
	Ընդունվել է:
	Կետը հստակեցվել է:

	
	
	որոշման հավելվածի` կանոնադրության 8-րդ  կետի 5) ենթակետը հակասում է գործող օրենսդրությանը, քանի որ նշված գործառույթների  իրականացումը  նախարարության կանոնադրությամբ վերապահված է նախարարության աշխատակազմին (սահմանված է «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկ ստեղծելու, հայաստանի հանրապետության առողջապահության նախարարության կանոնադրությունը եվ աշխատակազմի կառուցվածքը հաստատելու մասին» 15.06.2002թ N 1300-Ն որոշմամբ), իսկ տեսչությունը լինելով նախարարության առանձնացված  ստորաբաժանում, իր կանոնադրությամբ չունի ֆինանսավորման հետ կապված նշված գործառույթներ,

ցուցանիշ հետևյալ պատճառներով. Տեսչությանը վերապահված ազդեցության գործիքակազմը խիստ սահամանափակ է («Վարչական իրավախախտումների վերաբերյալ» ՀՀ օրենսգրքի համաձայն այն ունի միայն տուգանելու իրավունք, չունի դադարեցման իրավունք, «Վարչարարության  որոշման հավելվածի` կանոնադրության 8-րդ  կետի 8) ենթակետում նշված թիրախներից 1.պարբերությունը ներկա պայմաններում չի կարող ծառայել տեսչության աշխատանքի ուղղակի հիմունքների և վարչական վարույթի մասին» ՀՀ  օրենքով որպես հարկադրման միջոց  նախատեսված է միայն տուգանք` դատարանի կողմից): Դեպքերի մեծամասնությունում տուգանքների չափը անհամեմատելիորեն ցածր է խախտումների վերացման և բացառման համար անհրաժեշտ ծախսերի և ռեսուրսների չափից: Ակնհայտ է, որ տնտեսվարողները կնախընտրեն տուգանքի մուծումը, հատկապես որ ստուգումների հաճախականությունը սահմանափակվել է: Միաժամանակ հարկ է հաշվի առնել, որ վերջին տարիներին նկատվում է կազմակերպությունների թվի և գործունեության տեսակների մշտական փոփոխություններ,  որոնք կարող են հաշվառվել միայն բոլոր

կազմակերպությունները ստուգելուց հետո, հաշվի առնելով ստուգումների հաճախականությունը` 5 տարին մեկ անգամ, արդյունքում ցուցանիշը չի արտացոլի իրական վիճակը: Նշված ցուցանիշի ներառումը ներկա պայմաններում համարում ենք ոչ նպատակահարմար և առաջարկում ենք հանել,  միաժամանակ հանել նաև որոշման հավելվածի` կանոնադրության 8-րդ  կետի 9) ենթակետի 2.պարբերությունը,


	Ընդունվել է:
	Կետը հանվել է:

	
	
	
	
	

	
	
	որոշման հավելվածի` կանոնադրության 8-րդ  կետի 9) ենթակետի 1.պարբերության մեջ սահմանված չէ  թե «պլանավորված և ըստ անհրաժեշտության իրականացված ստուգումների հարաբերակցություն»-ը ինչ սկզբունքով է գնահատվելու, ինչն է   համարվելու դրական կամ բացասական,  ուստի տարակարծությունից խուսափելու համար առաջարկում ենք կետը լրացնել` սահմանելով գնահատման չափանիշը կամ մոտեցումը,

որոշման հավելվածի` կանոնադրության 8-րդ  կետի 9) ենթակետի 5.պարբերության մեջ անհասկանալի է «ուղեցույցային փաստաթղթերի» բառակապակցությունը, առաջարկում ենք այն հստակեցնել:
	Ընդունվել է մասամբ
	Կանոնադրության 8-րդ  կետի 9) ենթակետի 1. պարբերությամբ սահմանվում է ներկայացվելիք տեղեկատվությունը, իսկ դրանց գնահատումը կիրականացվի կառավարման խորհուրդի կողմից ըստ անհրաժեշտության: Հնարավոր չի սույն նախագծով կարգավորել գնահատման բոլոր տարբերակները: 

	2.
	ՀՀարտակարգ իրավիճակների նախարարություն
	Առարկություններ և առաջարկություններ չկան
	-
	-

	3.
	ՀՀ աշխատանքի և սոցիալական հարցերի նախարարություն
	Առարկություններ և առաջարկություններ չկան
	-
	-

	4.
	ՀՀ էներգետիկայի  և բնական պաշարների նախարարություն
	Հիմք ընդունելով <<Իրավական ակտերի մասին>> ՀՀ օրենքի 43-րդ հոդվածը Որոշման նախաբանից հանել <<հաշվի առնելով Տեսչական բարեփոխումների համակարգման խորհրդի 9-րդ նիստին հնչեցրած առաջարկությունները>> բառերը
	Ընդունվել է մասամբ
	Որոշման նախաբանը խմբագրվել է

	
	
	Որոշման 1-ին կետը շարադրել հետևյալ խմբագրությամբ.

<<1.Հայաստանի Հանրապետությունում ստուգում իրականացնող պետական մարմիններում ստեղծել Տեսչության կառավարման խորհուրդներ:>
	Ընդունվել է
	Կատարվել է համապատասխան փոփոխություն

	5.
	ՀՀ գյուղատնտեսության նախարարություն
	նախագծի նախաբանից հանել <<հաշվի առնելով Տեսչական բարեփոխումների համակարգման խորհրդի 9-րդ նիստին հնչեցրած առաջարկությունները>> բառերը՝ համաձայն <<Իրավական ակտերի մասին>> ՀՀ օրենքի 37-րդ հոդվածի 2-րդ մասի և 43-րդ հոդվածի 4-րդ մասի պահանջների,
	Ընդունվել է մասամբ
	Որոշման նախաբանը խմբագրվել է

	
	
	նախագծի հավելվածով հաստատվող կանոնադրության համարակալումը համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի 4-րդ և 5-րդ մասերի պահանջներին:
	Ընդունվել է
	Կատարվել է համապատասխան փոփոխություն

	6.
	ՀՀ քաղաքաշինության նախարարություն


	Նախագծի 3-րդ կետի  2-րդ մասը հանել ամբողջությամբ, քանի որ այդ մասին նշվում է  որոշման նախագծի հավելվածում` Ստուգում իրականացնող պետական մարմնի տեսչության կառավարման խորհրդի կանոնադրության օրինակելի ձևի 5-րդ կետում:
	Չի ընդունվել 
	Որոշման նախագծում սահմանվում է Խորհրդի անհրաժեշտ կազմը, իսկ Կանոնադրությամբ արդեն կսահմանվի յուրաքանչյուրի կազմն ըստ ոլորտների:Հետևաբար կրկնողություն առկա չի:

	
	
	Նախագծի հավելվածի 5-րդ կետը խմբագրել հետևյալ բովանդակությամբ` 

,,5. Խորհուրդը կազմված է -----Նախարարից (----- նախարարի տեղակալից) (Խորհրդի նախագահ), Հայաստանի Հանրապետության կառավարության աշխատակազմի երկու ներակայացուցիչներից և ---- բնագավառի հասարակական կազմակերպությունների (առնվազն երկու) ներակայացուցիչներից:,,
	Չի ընդունվել
	Խորհրդի աշխատանքներն առավել արդյունավետ կազմակերպելու նպատակով սահմանվել է Խորհրդի անդամների նվազագույն քանակ: 

	
	
	Նախագծի հավելվածի 6-րդ կետում անհրաժեշտ է ավելացնել, թե ինչ սկզբունքով և ինչ մասնագետներով է համալրվելու  խորհրդի կողմից ստեղծվող  հանձնաժողովների կազմը:
	Ընդունվել է
	Կատարվել է համապատասխան փոփոխություն

	
	
	Նախագծի հավելվածի 7-րդ կետում ,,և նպաստել ոլորտի անվտանգության ապահովման,, բառակապակցությունը հասկանալի չէ և պետք է հանել ամբողջությամ:
	Ընդունվել է մասամբ:
	Կետը հստակեցվել է:

	
	
	Նախագծի հավելվածի 8-րդ կետի 8-րդ մասի 1-ին ենթակետում ,,ոլորտը կարգավորող նորմերին և պահանջներին ամբողջությամբ համապատասխանող տնտեսվարող սուբյեկտների  (այսուհետ՝ ամբողջությամբ համապատասխանող տնտեսվարող սուբյեկտներ),, հասկացությունը քաղաքաշինության ոլորտում հասկանալի չէ: Առաջարկում եմ հարցը կապել ցածր ռիսկայնությամբ աշխատող տնտեսվարող սուբյեկտների քանակի ավելացման հետ:
	 Չի ընդունվել 
	Անհրաժեշտ է, որ տեսչության գործունեության արդյունքում ավելանան ոլորտի նորմերին համապատասխանող տնտեսվարող սուբյեկտների թիվը` ավելացնելով անվտանգության գործոնը: Քաղաքաշինության ոլորտում ստուգման օբյեկտ է հանդիսանում շենքը, շինությունը, այնուամենայնիվ տուգանվում է տնտեսվարող սուբյեկտը, այսինքն եթե ավելանան նորմերին համապատասխան շեքերի թիվը, միաժամանակ կկրճատվի անհամապատասխան տնտեսվարող սուբյեկտների թիվը: Առաջարկվող ցածր ռիսկայնությամբ աշխատող տնտեսվարող սուբյեկտների թվի ավելացման սկզբունքի կիրառելը ընդունելի չէ, որովհետև ցածր ռիսկային սուբյեկտ դեռևս չի նշանակում ամբողջությամբ համապատասխանող:

	
	
	Նախագծի հավելվածի 8-րդ կետի 9-րդ մասում ,,որոնք նախատեսված են գնահատելու տեսչության կողմից իր խնդիրների իրագործումը,, բառերը փոխարինել ,,որոնցով նախատեսված է գնահատել տեսչության կողմից իր խնդիրների իրագործումը,, բառերով:
	Ընդունվել է
	Կատարվել է համապատասխան փոփոխություն

	
	
	Նախագծի հավելվածի 8-րդ կետի 9-րդ մասի  2-րդ ենթակետում ,,ամբողջությամբ համապատասխանող տնտեսվարող սուբյեկտների,, բառերը փոխարինել ,,ցածր ռիսկայնությամբ աշխատող տնտեսվարող սուբյեկտների,, բառերով:
	Չի ընդունվել
	Առաջարկվող ցածր ռիսկայնությամբ աշխատող տնտեսվարող սուբյեկտների թվի ավելացման սկզբունքի կիրառելը ընդունելի չէ, որովհետև ցածր ռիսկային սուբյեկտ դեռևս չի նշանակում ամբողջությամբ համապատասխանող:

	
	
	Նախագծի հավելվածի 8-րդ կետի 9-րդ մասի  5-րդ ենթակետում ,,Սույն կետի իմաստով` տնտեսվարող սուբյեկտը համարվում է ամբողջությամբ համապատասխանող, եթե համապատասխանում է ստուգաթերթի ռիսկայնության միավորների առնվազն 80%-ը:,, բառերը հանել, քանի որ խոսքը պետք է գնա ցածր ռիսկայնությամբ աշխատող տնտեսվարող սուբյեկտների մասին և նոր հասկացողության  ստեղծելու անհրաժեշտություն չկա:
	Ընդունվել է մասնակի:
	Խոսքը նորից չի կարող գնալ ցածր ռիսկայնությամբ տնտեսվարող սուբյեկտների մասին, այնուամենայնիվ 80%-ին համապատըասխանության հասկացությունը հանվել է:

	
	ՀՀ բնապահպանության նախարարություն 
	Նախագծի հավելվածի 8-րդ կետից հանել 3-րդ ենթակետը, քանի որ <<Բնապահպանական վերահսկողության մասին>> ՀՀ օրենքի 27-րդ հոդվածով սահմանված է բնապահպանական պետական տեսչական գործերով վարույթի ընթացքում որոշումներ կայացնելու այլ ընթացակարգ և կարճ ժամկետներ, հետևապես վերոնշյալ ենթակետով նախատեսված պահանջը կլինի անիրագործելի:
	Ընդունվել է
	Կատարվել է համապատասխան փոփոխություն

	
	ՀՀ ֆինանսների նախարարություն
	Առաջարկում ենք Նախագծի 3-րդ կետի 2-րդ ենթակետում և Նախագծի հավելվածի (այսուհետ` Հավելված) 5-րդ կետում հստակեցնել կամ հանել <<կամ նախարարության այլ ներկայացուցիչ>> բառակապակցությունը, քանի որ անհասկանալի է թե վերոնշյալ ներկայացուցիչը ով է լինելու ցանկացած աշխատող, թե՞ միայն ղեկավար պաշտոններ զբաղեցնող անձը):
	Չի ընդունվել 
	Խոսքը գնում է նախարարի տեղակալի կողմից լիազորված անձի մասին 

	
	
	Նախագծի 3-րդ կետի 2-րդ ենթակետի և Հավելվածի 5-րդ կետի համաձայն, Տեսչության կառավարման խորհրդի (այսուհետ` Խորհուրդ) կազմում ընդգրկվում են նաև համապատասխան բնագավառի հասարակական կազմակերպությունների առնվազն

երկու ներկայացուցիչ: Այդ իսկ կապակցությամբ անհրաժեշտ ենք համարում նշել,  որ ոչ բոլոր բնագավառներն են որտեղ հասարակական կազմակերպություններ կան, օրինակ խաղային գործի ոլորտը, ինչի արդյունքում կարող է խնդիր առաջանալ այդ ոլորտի հասարակական կազմակերպությունների ներկայացուցիչներին Խորհդի կազմում ընդգրկելու և Խորհրդի կազմը համալրելու համար, ուստի առաջարկում ենք Նախագծում նախատեսել բացառություն` Նախագծի 3-րդ կետի 2-րդ ենթակետի <<ներկայացուցիչ>> և Հավելվածի 5-րդ կետի <<ներկայացուցիչներից>> բառերից հետո ավելացնել <<(այդպիսիք առկա լինելու դեպքում)>> բառերը:


	Ընդունվել է մասնակի
	Կետը լրացվել է “այլ գործարար միավորումների” բառերով

	
	
	
	
	

	
	
	Առաջարկում ենք Հավելվածի 7-րդ կետում <<ապահովման>> բառից հետո լրացնել <<խնդիրների լուծմանը:>> բառերը, քանի որ միտքը թերի է:
	Ընդունվել է մասնակի
	Միտքը հստակեցվել է:

	
	
	Հավելվածի 8-րդ կետի 1-ին ենթակետով որպես Խորհրդի լիազորություն սահմանվել է տեսչության պետի կողմից ներկայացված տեսչության գործունեության և իրականացվող

ստուգումների տարեկան ծրագրերի հաստատումը, ինչը հակասում է <<Հայաստանի Հանարպետությունում ստուգումների կազմակերպման և անցմացման մասին>>  ՀՀ օրենքի (այսուհետ` Օրենք) 2.1  հոդվածի  6-րդ մասին, որի համաձայն, ստուգում իրականացնող պետական մարմիններն են հաստատում ստուգումների տարեկան ծրագիրը:


	Չի ընդունվել
	Խորհուրդը ընդամենը հավանություն է տալիս տարեկան ծրագրին, որը <<Հայաստանի Հանարպետությունում ստուգումների կազմակերպման և անցմացման մասին>>  ՀՀ օրենքի 2.1  հոդվածի  6-րդ մասի համաձայն, հաստատվում է  ստուգում իրականացնող պետական մարմնի կողմից:

	
	
	
	
	

	
	
	Տարաբնույթ ընկալումներից խուսափելու նպատակով` առաջարկում ենք Հավելվածի 8-րդ կետի 3-րդ ենթակետում հստակեցնել թե խոսքը միայն իրավական ակտերի, թե՞  նաև ստուգման  ակտերի մասին է: Գտնում ենք, որ խոսքը պետք է գնա միայն իրավական ակտերի մասին, քանի որ Օրենքի 6-րդ հոդվածի 3-րդ մասի համաձայն ստուգման ակտը ստորագրվում է ստուգում իրականացնող պաշտոնատար անձանց կողմից և ենթակա չէ այլ մարմիների կողմից հավանության արժանացման:

Ելնելով սույն կետում նշված փաստարկներից, ինչպես նաև հաշվի առնելով, որ ոչ բոլոր դեպքերում է, որ ՀՀ օրենսդրությամբ տեսչության պետին վերապահված է իրավական ակտ

ընդունելու իրավասություն` առաջարկում ենք Հավելվածի 8-րդ կետի 3-րդ ենթակետը շարադրել հետևյալ խմբագրությամբ. <<Տեսչության պետի կողմից Հայաստանի Հանրապետության  օրենսդրությամբ նախատեսված դեպքերում ընդունվող իրավական ակտերին հավանություն տալը>>: 


	Ընդունվել է
	Կետը հանվել է

	
	
	
	
	

	
	
	Հավելվածի 8-րդ կետի 4-րդ  ենթակետի վերաբերյալ հայտնում ենք, որ պարզ չէ թե տեսչությունում իրականացված հսկողական գործողությունների արդյունքում բացահայտված թերությունների վերացմանն ուղղված ինչ բնույթի միջոցառումներ պետք է ձեռնարկվեն և ինչպես պետք է իրականացվի դրանց վերահսկումը: Հարկ է նշել, որ թերությունների բացահայտման դեպքում  ոլորտը կարգավորող իրավական ակտերի և <<Վարչարարության հիմունքների և վարչական վարույթի մասին>> ՀՀ օրենքին համապատասխան ընդունվում է վարչական ակտ (ընդ որում աուդիտորական գործունեության ոլորտում  բացահայտված թերությունները ներկայացվում են քննարկման ՀՀ ֆինանսների նախարարի 25.03.2009թ. թիվ 265-Ն հրամանով հաստատված աուդիտորական ծառայությունների իրականացման

լիցենզավորման հանձնաժողովի նիստերին, որի արդյունքում հանձնաժողովը տալիս է եզրակացություն, որից հետո ընդունվում է համապատասխան վարչական ակտ, որով սովորաբար ամրագրվում է թույլ տրված խախտումը սահմանված ժամկետում վերացնելու, նաև ապագայում նման խախտումը կանխելուն ուղղված միջոցառումներ ձեռնարկելու հանձնարարական, որի կատարման նկատմամբ հսկողությունն իրականացվում է համապատասխան պետական մարմնի կողմից: Սահմանված ժամկետում վարչական ակտի պահանջը չկատարելու դեպքում ձեռնարկվում են <<Վարչարարության հիմունքների և վարչական վարույթի մասին>> ՀՀ օրենքի 12-րդ գլխով (Վարչական ակտի հարկադիր կատարում)  սահմանված միջոցներ: Հարկ է նշալ նաև, որ Օրենքի 6-րդ հոդվածը նույնպես նախատեսում է բացահայտված խախտումների վերացման մեխանիզմ, մասնավորապես. <<ստուգող մարմնի պաշտոնատար անձը ստուգման ակտի հիման վրա, օրենքով սահմանված իր իրավասությունների շրջանակներում, տնտեսավարող սուբյեկտին տալիս է

հանձնարարականներ (կարգադրագրեր) բացահայտված խախտումների և թերությունների վերացման ուղղությամբ` սահմանելով ժամկետներ դրանց վերացման համար>>:  

Ելնելով վերոգրյալից հայտնում ենք, որ Հավելվածի 8-րդ կետի 4-րդ  ենթակետով  Խորհրդին` բացահայտված թերությունների վերացմանն ուղղված միջոցառումների նախաձեռնման և դրանց իրականացման վերահսկման լիրազորություն վերապահելու նպատակահարմարության հարցը հետագա քննարկան և հստակեցման կարիք ունի:


	Ընդունվել է
	Կետը հստակեցվել է

	
	
	
	
	

	
	
	
	
	

	
	
	Հավելվածի 8-րդ կետի 5-րդ ենթակետի կապակցությամբ հայտնում ենք, որ տեսչությունները  ներկայումս գործում են պետական մարմինների աշխատակազմերի կազմում ներառված առանձնացված ստորաբաժանումների կարգավիճակով, որի պարագայում նրանք չեն կարող ունենալ տարեկան հաշվեկշիռ, տարեկան պահպանման ծախսերի նախահաշիվ, դրա կատարողական, ֆինանսական հաշվետվություններ, քանի որ դրանք հանդիսանում են հաշվապահական հաշվառման տարրեր: Հայաստանի Հանրապետությունում

հաշվապահական հաշվառման հետ կապված հարաբերությունները կարգավորվում են <<Հաշվապահական հաշվառման մասին>> ՀՀ օրենքով, որի 2-րդ հոդվածի 1-ին մասի համաձայն այդ օրենքը տարածվում է Հայաստանի Հանրապետությունում սահմանված կարգով պետական գրանցում ստացած իրավաբանական անձանց (ներառյալ` նրանց ստեղծած հիմնարկների), օտարերկրյա կազմակերպությունների մասնաճյուղերի և ներկայացուցչությունների վրա: Այսինքն` տարեկան հաշվեկշիռ, տարեկան պահպանման ծախսերի նախահաշիվ, դրա կատարողական, ֆինանսական հաշվետվություններ կարող են  ունենալ այն տնտեսվարող սուբյեկտները, որոնց վրա տարածվում է <<Հաշվապահական հաշվառման մասին>> ՀՀ օրենքի գործողությունը, տվյալ դեպքում պետական մարմնի աշխատակազմի պետական կառավարչական հիմնարկի), այլ ոչ թե նրա առանձնացված ստորաբաժանման` տեսչության վրա:


	Ընդունվել է
	Կետը հանվել է

	
	
	
	
	

	
	
	Առաջարկում ենք Հավելվածի 8-րդ կետի 8-րդ և 9-րդ ենթակետերը համապատասխանեցնել <<Իրավական ակտերի մասին>> ՀՀ օրենքի 41-րդ հոդվածով նախատեսված օրեսնդրական տեխնիկայի կանոններին:


	Ընդունվել է
	Կատարվել է համապատասխան փոփոխություն

	
	
	Հավելվածի 8-րդ կետի 8-րդ ենթակետի 1-ին և 8-րդ կետի 9-րդ ենթակետի 2-րդ  պարբերությունների կապակցությամբ, հայտնում ենք, որ ամբողջությամբ համապատասխանող տնտեսվարող սուբյեկտների թվի աճ չի կարող նախատեսվել, քանի որ, մեր կարծիքով, հնարավոր է դրանց միայն տոկոսային աճ, ինչը կարող է որոշվել միայն տեսչությունների կողմից իրականացվող ստուգումների արդյունքում:


	Չի ընդունվել:
	Թվային աճը բերում է նաև տոկոսային աճի, որը որոշվում է իհարկե ստուգումների արդյունքում:

	
	
	Հավելվածի 8-րդ կետի 8-րդ ենթակետի 2-րդ և 3-րդ  պարբերություններում անհրաժեշտ է հստակեցնել թե ինչ կարգով և ինչպիսի գործողություններ են ենթադրվում տեսչության կողմից վերահսկման ենթակա ոլորտում հանրության ռիսկերի կրճատման և հանրության իրազեկվածության բարձրացման առումով (լրատվամիջոցներով, պաշտոնական հրապարակումներով և այլն):


	Չի ընդունվել:
	Հանրային իրազեկումը հանրայատ հասկացություն է և լրացուցիչ մեկնաբանության կարիք չունի: Ցանկացած տեսչություն օգտագործում է հանրային իրազեկման իր գործիքները:

	
	
	Հավելվածի 8-րդ կետի 9-րդ ենթակետի 5-րդ պարբերությամբ սահմանված է, որ խորհուրդն ընթացիկ եռամսյակային հաշվետվությունները համադրում է կատարողականի ցուցանիշների և սահմանված տարեկան թիրախների կատարողականի հետ, սակայն Հավելվածի ոչ մի կետով չի սահմանվում վերոհիշյալ  եռամսյակային հաշվետվություններ կազմելու և ներկայացնելու վերաբերյալ պահանջ:


	Ընդունվել է:
	Պարբերությունը հստակեցվել է:

	
	
	Հավելվածի 8-րդ կետի 9-րդ ենթակետի 5-րդ պարբերությամբ սահմանված է, որ տնտեսվարող սուբյեկտը համարվում է ամբողջությամբ համապատասխանող, եթե համապատասխանում է ստուգաթերթի ռիսկայնության միավորների առնվազն 80%-ին: Հաշվի առնելով առանձին ոլորտների առանձնահատկությունները` (օրինակ` աուդիտորական գորունեության անհրաժեշտ է նկատի ունենալ, որ մնացած 20%-ը կարող է լինել էական և հիմք հանդիսանալ այնպիսի պատժամիջոցների կիրառման համար, ինչպիսիք են օրինակ լիցենզիայի գործողության կասեցումը կամ դադարեցումը: Տվյալ պարագայում այդ կազմակերպությունները դժվար թե համարվեն ամբողջությամբ համապատասխանող: 

Միաժամանակ առաջարկում ենք նշված պարբերության<<ռիսկայնություն>>բառը փոխարինել<<հարցերիկշիռներ>>բառերով, քանի որ ստուգաթերթով նախատեսվում է<<կշիռ>>այլ ոչ թե<<ռիսկայնություն>> (օրինակ` ՀՀ կառավարության 2012 թվականի հունվարի 12-ի թիվ 18-Ն որոշմամբ հաստատված ստուգաթերթերը):


	Չի ընդունվել 
	Առանցքային սկզբունք է, որ տեսչությունների արդյունավետությունը գնահատվի հենց ամբողջությամբ համապատասխանող տնտեսվարող թվի աճով: Նախագծով ներկայացված է, որ ամբողջությամբ համապատասխանող են համարվում,  եթե համապատասխանում է ստուգաթերթի ռիսկայնության միավորների առնվազն 80%-ին, ինչը նշանակում է, որ աուդիտորական ոլորտում որպես ամբողջությամբ համապատասխանող կարող են լինել 90 կամ 100% բավարարողը:

	
	
	
	
	

	
	
	Առաջարկում ենք, որ Հավելվածի 10-րդ կետով սահմանված աշխատակարգը հաստատվի Խորհրդի, այլ ոչ թե ՀՀ վարչապետի կողմից:


	Չի ընդունվել:
	
Հաշվի առնելով Կառավարման  խորհրդի գաղափարի ներդրումը որպես տեսչական բարեփոխումների շրջանակներում իրականացված միջոցառում և նկատի ունենալով դրանց բազմակի լինելու հանգամանքը՝ կարևորվում է ՀՀ վարչապետի կողմից վերջիններիս աշխատակարգի հաստատումը: 

	
	
	Մեր կարծիքով Նախագծով ներկայացված կառավարման մեխանիզմը` որպես կոլեգիալ կառավարման համակարգի ներդրման առաջին փուլ,  նպատակահարմար և արդյունավետ կլինի կիրառել վարչական պատասխանատվություն կիրառող տեսչությունների պարագայում: 

Նկատի առնելով, որ ՀՀ ֆինանսների նախարարության աշխատակազմի ֆինանսական վերահսկողության տեսչությունը չի հանդիսանում վարչական պատասխանատվություն կիրառող մարմին, առաջարկում ենք քննարկել տեսչական բարեփոխումների շրջանակներում իրականացվող տեսչական մարմինների օպտիմալացման ծրագրի այս փուլում ֆինանսական վերահսկողության տեսչության մասնակցության համապատասխան ձևաչափ գտնելու հարցը: Նախագծով նախատեսվում է կատարել տեսչությունների գործունեության կարգավորման հետ կապված մի շարք փոփոխություններ ինչը ենթադրում է, որ առկա է նաև տեսչությունների կանոնադրություններում փոփոխություններ կատարելու անհրաժեշտություն, սակայն Նախագծին կից ներկայացված տեղեկանքների համաձայն Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
	Չի ընդունվել:
	Տեսչական բարեփոխումների համակարգման խորհրդի 9-րդ նիստի արձանագրության հիման վրա պահանջվում է կառավարման խորհուրդ ներդնել բոլոր տեսչություններում:

	
	
	
	
	

	
	ՀՀ տրանսպորտի նախարարություն
	Նախագծով հաստատվող տեսչության կառավարման խորհրդի կանոնադրության 5-րդ կետի (Խորհրդի նախագահ) բառերից հետո լրացնել <<------------------ նախարարության աշխատակազմի ------------------ ստորաբաժանման ղեկավարից>> բառերով:
	Չի ընդունվել:
	Խորհրդի աշխատանքներն առավել արդյունավետ կազմակերպելու նպատակով սահմանվել է Խորհրդի անդամների նվազագույն քանակ: 

	
	
	Նախագծով հաստատվող տեսչության կառավարման խորհրդի կանոնադրության 8-րդ կետի 3-րդ ենթակետը հանել:
	Ընդունվել է
	Կատարվել է համապատասխան փոփոխություն

	
	ՀՀ կրթության և գիտության նախարարություն
	Առաջարկում ենք «Տեսչությունների գործունեության կանոնակարգման մասին» ՀՀ կառավարության որոշման նախագծի հավելվածում սահմանել նաև տեսչության կառավարման խորհուրդում համապատասխան բնագավառի հասարակական կազմակերպությունների ներակայացուցիչներին առաջադրելու կարգը:
	Ընդունվել է
	Կատարվել է համապատասխան փոփոխություն

	
	ՀՀ գյուղատնտեսության նախարարության սննդի անվտանգության պետական տեսչություն


	Առաջարկում եմ կառավարման ոլորտում գործող պետական մարմինների վերաբերյալ դրույթները սահմանել առանձին՝ հաշվի առնելով այն հանգամանքը, որ ՀՀ ԳՆ սննդամթերքի անվտանգության պետական ծառայությունը Հայաստանի Հանրապետության գյուղատնտեսության նախարարության աշխատակազմի սննդամթերքի անվտանգության և անասնաբուժական պետական տեսչության ու Հայաստանի Հանրապետության գյուղատնտեսության նախարարության աշխատակազմի բուսասանիտարիայի պետական տեսչության իրավահաջորդն է, միաժամանակ պետական կառավարչական հիմնարկ է, որն իր կազմում որպես կառուցվածքային ստորաբաժանումներ ունի երեք տեսչություն 


	Ընդունվել է
	Կատարվել է համապատասխան փոփոխություն

	7.
	
	Նախագծի 8-րդ կետի 8-րդ և 9-րդ ենթակետերի համարակալումը համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ և 5-րդ մասերի պահանջներին, համաձայն որոնց իրավական ակտերում դրույթները շարադրվում են հերթական համար ունեցող կետերի տեսքով, կետերը կարող են բաժանվել միայն համարակալված ենթակետերի, իսկ ենթակետերը՝ միայնհամարակալված պարբերությունների, կետերը, ենթակետերը և պարբերությունները վերնագրեր չեն ունենում, իրավական ակտերում կետերը և ենթակետերը համարակալվում են արաբական թվանշաններով, իսկ պարբերությունները՝ հայերենի այբուբենի փոքրատառերով


	Ընդունվել է:
	Կատարվել է համապատասխան փոփոխություն



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՎԱՀՐԱՄ ԱՎԱՆԵՍՅԱՆ

